
2009ko Plazaola Aldizkarirako azalaren lehiaketan parte hartu dutenak honako hauek dira:

1. Amaia Agirre - 2. Iriber Arangoa - 3. Jabi Aranburu

Irabazle izan den Amaia Agirreri ZORIONAK!

AZALAREN LEHIAKETAN parte hartu duten kartelak

Kaixo Leitzarrak!

Urtea arin-arin joan ondoren, hemen datozkigu berriz ere Leitzako Pestak! Umore onez eta festa gogoz
pasatzeko egun bikainak!

Arin-arin joan den urte honek gauza ugari eman ditu eta hainbat dira azpimarratu nahiko nituzkeen herri
eragileak; batetik Aurrera kirol taldea osatzen duten talde guztiak jo eta ke aritu dira lanean eta hainbat
ekitaldi prestatu dituzte herriaren gozamenerako.

Kultur taldeak ere, kultur astea hamabostaldi bihurtu du, eta Aurrerarekin elkarlanean egun ederrak
prestatu ere bai! Bejondeizuela!

Kax Kax joaz berriz hemen etorri zaigu euskera talde berria, lanerako gogoz eta herrian euskera astintzeko
asmoa hartuta.

Eta astindu eta astindu herriko gazteak, ekitaldiak antolatuz eta auzolanean Atekabeltz txukunduz, animo
ta segi aurrera!

Udalean, bigarren urtea beteta hemen segitzen dugu gustora lanean, herria egin nahian, eskerrik asko
bihotzez ondoan dauzkagunei eta borondate guztiarekin laguntzen diguzuen orori.

Bukatzeko berriz berri pozgarri bat luzatu didate: aurtengo etxafueroa Aurrera Pilota Eskolakoek botako
dute, Zorionak hemendik eta eskerrik asko urte guzti hauetan egin duzuen lanagatik, pestak ongi hasi eta
hobeki pasarazi!

Amaitzeko, aipamen berezia etxean behar luketen guztiei: lehenbailehen gure artera itzul daitezela.
Maite Zaituztegu!

Alkatearen agurra

Leitzako Udala

Gora Leitzeko Pestak!

Pestak euskeraz bizi eta kotxea etxen utzi!



12:30 Poteoa Gaiteroakin.

14:00 Eskalarin bazkaria Aurreran.
Bazkaria Torren, urteurrena ospatzeko.

16:00 Auzoz auzo PLAZAOLA aldizkariaren banaketa;
trikitilari, txistulari, akordeoilari eta gaiteroen laguntzaz.

17:00 Txirrindulariak industrialdean.

18:30 Kalejira, txoznen irikiera.

22:00 Ikuskizuna plazan.
- Lesakako banda
- Leitzako Jeiki abesbatza
- Aurrerako dantzariak
- Akordeoilariak
- Trikitilari, dultzainero…

24:00 Kontzertuak GAZTETXEAN
- Biok
- Pog Mathon

abuztuak 8 larunbata
REPARTO EUNE

E G I T A R A U A

abuztuak 9 igandea
UMEEN EUNE



11:00 Kuadrilen arteko Herri Kirolak plazan.

14:30 Presoen aldeko bazkarie eta bazkalostea KUXKUXTU txarangarekin

18:00 TXUPINAZOA eta plazaola aldizkariko azalaren egileari saria.
Ondoren Incansables txaranga, txistulariak,
erraldioiak, gaiteroak, buruhandiak…

22:00 Suzko zezena

00:00 TXIMELETA taldea

01:00 INCANSABLES txarangaren erronda

abuztuak 10 astelehena
PESTA BEZPERA

abuztuak 11 asteartea
PESTA EUNE

abuztuak 12 asteazkena

08:00 Diana Txistularikin.

09:00 Entzierroa eta behiak plazan

Ondoren entzierroa gurpildun zezekin

12:00 Kulki taldearekin jolasak umeentzat

Ondoren Aparra plazan

13:00 Aurreratik Incansables txaranga aterako da.

17:30 Zezenak Plazan

18:00-20:00 Argazki Lehiaketako argazkien erakusketa
(Edonork irabazlea aukeratzeko eginen den
bozketan parte har dezake)

18:30 Aurrerako dantzarien emanaldia plazan

Ondoren Goxokiak banatuko dira

Ondoren Incansables Txaranga aterako da Aurreratik

19:30 Pilota partidu profesionalak Amazabal Pilotalekuan

21:30 Suzko zezena

22:00 Herri aparia plazan

Ondoren Afalostea eta kalejira Incansables txarangarekin

03:00 Leitzeko ingurutxoa plazan

abuztuak 13 osteguna

abuztuak 14 ostirala
GAZTE EUNE

08:00 Diana Txistulariekin.

09:00 Entzierroa eta behiak plazan ondoren gurpildun zezenekin entzierroa

11:30 GOITIBEHERAK

13:00 Aurreratik Incansables txaranga aterako da.

14:30 Gazte bazkaria Gaztetxean.

17:00 Gazten jokoak plazan. Zezenekin batera zenbait joku eginen direlarik

18:00 Zezenak Plazan

19:00 Orkresta taldearekin kalejira

22:00 Suzko zezena

23:00 Kontzertuak plazan

- Habeas Corpus
- Zesatek

01:00 Incansables Txaranga aterako da erronda egitera

abuztuak 15 larunbata
EZKONDU ETA BIKOTEEN EGUNA

11



SABADO 8 DE AGOSTO
Reparto de programas

12:30 Poteo con gaiteros.
13:30 Comida.
16:00 Reparto.
17:00 Ciclistas.
18:30 Apertura de las txoznas
22:00 Espectaculo musical en la plaza
24:00 Conciertos en el gaztetxe

DOMINGO 9 DE AGOSTO
Dia del niñ@

08:00 Diana.
11:30 Chupinazo a cargo de la corporación txiki.

Segidamente partidos de pelota a cargo de
los niños del AURRERA K.E a.

11:30-
14:30 Hinchables, talleres y juegos
16:30-
18:30 Hinchables.
18:30 Dantzaris.
20:00-
00:00 TRIKIDANTZ, cabezudos …

LUNES 10 DE AGOSTO

11:30 Herri kirolak.
14:30 Comida a favor de los presos con

la txaranga kuxkuxtu.
18:00 Chupinazo.
22:00 Toro de fuego.
00:00 Tximeleta.
01.00 INCANSABLES Txaranga.

MARTES 11 DE AGOSTO

09:00 Encierro y vacas
10:30 Misa
12:00 Ezpatadantzaris

Después, partidos de pelota
13:00 INCANSABLES
18:00 Toros
19:00 Herri Kirolak
22:00 Toro de Fuego
00:00 LAKET
01:00 INCANSABLES

MIERCOLES 12 DE AGOSTO

08:00 Dianas
09:00 Encierro y vacas
12:00 KULKI y Espuma

13.00 Incansables
17:30 Vacas
18:30 Dantzaris

Después, poteo con txaranga
19.30 Partidos pelota profesional
21:30 Toro de Fuego
22:00 Cena Popular en la plaza

Sobremesa y kalejira con la Txaranga
03:00 Ingurutxo

JUEVES 13 DE AGOSTO

08:00 Diana
09:00 Encierro y vacas
11:00 Concurso de paella
12.00 Pelotaris
13.00 Incansables
18:00 Toros
19:00 Bertsolaris
19.30 Incansables y cabezudos
22:00 Toro de Fuego
00:00 Garraxi
01:00 Incansables

VIERNES 14 DE AGOSTO

08:00 Dianas
09:00 Encierro y vacas
11:30 Goitiberas
13:00 Incansables
14:30 Comida en el Gaztetxe
17:00 Juegos en la plaza
18:00 Vacas
19:00 Orkresta electrotxaranga.
22:00 Toro de Fuego
23:00 Conciertos en la plaza.
01:00 Incansables.

SABADO 15 DE AGOSTO

08:00 Dianas
09:00 Encierro y vacas
12:00 Herri Kirolak
13:00 Incansables
14:30 Comida de socios en el Aurrera
18:00 Encierro y vacas
19:00 Ingurutxo

A continuación actuación de la
Escuela de Música aralar
Incansables txaranga hará su
ronda habitual.

22:00 Toro de fuego
00:00 Concierto en la plaza ,

con Prefosta taldea.

Después, POBRE DE MI

P R O G R A M A

12



OOHHAARRRRAAKK

11.. UDALAK ez du ZEZENETAN gerta daitezkeen istripuen erantzunkizunik hartzen.

22.. EGITARAUA borondatearen truke banatuko da. UDALETXEAN, LIBURUDENDETAN eta TABERNETAN ere salgai
egonen da

33.. ZEZENETAN dabiltzanei eskapa bidea errezagoa egiteko, barreren gainean inor ez esertzea eskertuko genuke.

44.. Hamasei urtez azpikoak debekatua dute zezenetara ateratzea.

55.. Zezen suzkoan gerta daitezkeen erreketa edo bestelakoen kargu ez gara egiten.

66.. ARRAIN PAELLA lehiaketako arauak:
- Bakoitzak bere sua eraman beharko du. Horretarako osagaiak ere norberak eraman beharko ditu. 
- Nahitaezko osagaiak: Arroza (noski!), arraina, barazkiak… Hortik aurrera bakoitzaren gustoaren eta 
trebeziaren ariora, eta betiere aurreko osagaiak errespetatuz.

- Epai mahaiak hartuko du erabakia.
- Gero nahi duenak bertan bazkaltzeko aukera izanen du. Mahaiak eta aulkiak bertan izanen dira.

7. Pesta laugarrenean GOITIBERAK izanen dira. Hilerritik hasi , Joandegia, Errekaldenea, Malesakenea eta Gaztelunetik
Peritzerainoko ibilbidea eginen dute. Beraz, bidea itxita egonen da eta bezperatik kotxeak kentzea eskatzen da
Peritzeko ataritik gehienbat.  Kotxea kentzen ez duenari gruak eramen dio eta berak ordaindu beharko ditu grua-
ren kosteak. Antolaketa lanetan Nafarroako Federazioarekin batera ari gara, beharrezkoak diren anbulantzia, ase-
guru eta babes-jantziak izanen direlarik.

8. Pesta batzordeak aurten pestetan argazkiak ateratzea animatzen zaituzte, datorren urtean eginen den lehiaketan

parte har dezazuen.

PLAZAOLA ALDIZKARIAREN ANTOLATZAILEEN OHARRAK

11.. Plazaola Aldizkariaren antolatzaileek ez dute zertan ados egon behar bertan agertzen diren iritzi  des berdinetako
idazkiekin.

22.. Lanak bidaltzen dituztenek beren izenak jakinarazi behar dizkie aldizkariaren antolatzaileei, sor daitezkeen arazo
legalaz idazkien egileen erantzunkizuna izanen direlarik.

33.. Gure eskerrik zintzoenak, aldizkari hau osatzeko, bere lanarekin lagundu duten idazle eta baita azalaren lehiake-
tan parte hartu dutenei ere

Hau izan da gazteen saileko azalaren lehiaketako irabazlea.

Lierni Sestorainri ZORIONAK!



Juan Francisco Petriarena Berrondo, 1835.  urtean
jaio  eta   1869. urtean zendu zen. Bere aitona,
Joaquin Petrirena, Naparroako Sunbilla errian
jaiotakoa zen. Bere aita Juan Cruz de Petrirena,
Naparroako Arantza errian jaioa eta ama berriz,
Maria Rita Berrondo.

Senpereren aita, Arantzatik, Oiartzungo errota
zaarrera etorri zen bizitzera.  Senpelar jaio eta
biaramunean Oiartzunera  bataiatzera ekarri
omen zuten.

Oiartzungo erria eta “Senpelar” baserria  karlisten
mende omen zeuden eta aurreko mendiak eta
Errenterian berriz,   liberalak nagusi.

Gauzak orrela, gerragaitik  baserritik Errenterira
joaterik ez zegoelako,  Oiartzunen bataiatu omen
zuten. Bere gurasoak beartsuak omen ziren eta
bizi ziren baserria urria eta kaskarra, beraz
Senpelar,  aidetasunez bezala,  bere izeba Maria
Bautista Petrirenarengana, eraman zuten, an
ezitzera eta aztera.

Gizaki eran, gizon elizkoia eta atsegiña, kristau
jatorra eta paketsua izan bear zuen.

Errenterian, zaarrengandik oso ezaguna izan
bear zuen Senpelar bertsolaria. Donostiako
 azoka eta kalean zenbiltzenak, Senpelar  korruan
bildu  eta bere aldeko oiuak eten eten gabe
 oiukatzen omen zuten. Egi egiz ez zen giro  txarrik
izanen une aietan, ango gizon eta emakumeen
artean. 

Bertso bat ere bada, garai artako beste bertso-
lari batek Senpelarri kantatua:

“kupel bat jarri dute atarian txutik 
gizon txikia aundia emateagatik

zer esanen faltikan ez dago gugatik
onoko txiki onek astinduko gaitik”

Bertso onetan gauza bi ikusten  dira: bata  bert-
soaren maitasuna eta bigarrena bere gorput-
zaren txikitasuna, naiko txikia omen zen.

Sagardotegian esaten zenez,  bertsotan asten
zenean onela esaten omen zioten, “ea Praisku
igo onetara, eta aulki batera igoarazten zuten”.

Senpelar, Oiartzungo alaba batekin ezkondu zen,
Maria Josefa Retegi zeritzanarekin, 1859 urte-
ko abenduaren 22´an. Emaztea, 1869 urteko
urriaren 25 ean baztanga gaitzak jo eta il zen,
ondoren Senpelar bera ere baztanga gaitzez il
zen 1869´ko abenduaren 8´an. Senpelarren ama,
1882´ko uztailaren 14´ean il zen, semea baiño
13 urtez geroago.

Senpelarren alabaz, eta umezurtz artaz erruki-
turiz,  “Egurralo” baserriko Maria Luisa jabetu
zen. Kozkortu zenean  Andoainen bizi izan zen
eta eriotza Pasai Antxon izan zuen. Senpelarrek,
beste bi alaba ere izan omen  zituen,  Juana Josefa
eta Juana Manuela zeritzanak, bi aizpa auek
emakume egin zirenean Ameriketara joan ziren
eta an zer egin zutenen aztarnak  galdu dira.

Sei senideetatik, Maria Luisarekin izandu zuen
artu emanik egokiena. Urte t´erdi anaia baiño
zaarragoa zen. Ezkondu,  Javier Ignacio Aranberri
Elorzarekin egin zen, Azkoitiko semea.

Senpelarren arreba ere bertsolaria omen zen
eta bein baiño geiagotan jardun izan omen zen
anaiarekin bertsotan. Errenteriko fabrika  aundi
batetan lan egiten zuten biak.

Bein batez nagusiak Andoaiñera bidali omen
 zittun eginkizun batetara, eta emen elkarri
 bertsoak bota arittu omen ziren, an bertako
 jendea entzuten pozez zoratzen zeuzkatela.
Senpelar gaixotu zenean, bere arreba Maria
Luisa joaten  zitzaion maiz eta maiz naiz eta

 aurdun egon. Senarrak onela esaten omen zion,
“etzoazela Maria Luisa anaiarengana, bakarrik
utzi bear al nauzu, gure aur onekin? . Emazteak
Orduña erantzun zion,”ez, ez, ez, Ez naiz
 kutxatuko! Ondo aterako naiz, lagundu egin  bear
diot “. Dena dela  Senpelar abenduaren 8´an il
zen eta egun berean Maria Luisak arratsalde-
ko 7´erdietan aurtxoa izan zuen. Izena Daniela
jarri zioten.

Jose Ramon Irigoyen, apaizak etxean bertan
 presaka bataiatu zuen. Eta bear bada Senpelarri
elizakoak ematera etorri zen apaiza izango zen.
Senpelarren anai zaarrena Juan Jose  zeritzana,
Senpelar baserrian bizi izan zen il arte, 1900.
urte inguruarte. Iñork ez du beste anai aien be-
rririk eman. Ameriketara joan ote ziren?. Garai
aietako  joerak orrelakoak ziren.

Juan Joseren semealabeetatik irugarrena, Juan
Antonio zeritzana, etxerako geldittu zen eta Maria
Olaziregi Karrerarekin ezkondu zen. Juan
Antonioren ondorengoak   1918 urtean Senpelar
baserrian jarraitzen zuten.1924.  urtean erriko
zentsoa egin zenean aren seme Jose Joaquin
bakar bakarrik bizi zen   baserrian. Eta 1972 ko
zentsoan ez da  baserriaren aipamenik ere egi-
ten, baserria utsik gelditua izango zen.

Orain berriz, Senpelar baserria  berritzen eta
txukuntzen  ari  dira, leengo itxura zaarra
 errespetatuz. Nagusi berriak etorri dira  baserrira.
Izan ere euskaldun jatorrak omen dira eta  laister
bertan bizitzen jartzeko asmotan dira. Berri
 pozgarria dela derizkiogu

¡Bejondaimena emanez!
Senpelarren ilobak,  bein baiño geiagotan  aipatzen
omen zuen osabaren bertso paperak  bere  etxean
gordeta izaten zirela.

Baiña egun batez Evaristo Bozas Urrutia jauna,

etxera etorri eta eskatu egin omen zizkion, eta
baita eman ere, atzera bueltatzekotan noski.
Baiñan gero, nonbait Evaristo jauna Argentinara
joan omen zen eta paperak batere ez itzuli.
Senpelarren paperak orrela galdu ziren. Egi egia
da, Senpelarrek, bertso paperak  idatzita utzi zi-
tuela, eta ez bat edo beste baizik eta  mordo aun-
di bat. Onek bazuen Rodolfo izena zuen  seme
bat, Madrilen bizi zen eta euskaltzale prestua
zen. Bertsolariaren ilobak  idatzi  zion eta baita
ere gizonki erantzun ere, gizaseme onek.

Evaristo Bozas bera, kazetaria zen eta liburu bat
idatzi zuen “ Andanzas y mudanzas de mi Pueblo”
izenarekin, 1921. urtean argitaratu zena.

Baita ere Senpelarrek utzi zituen bertso
 paperengatik, eskutitz bat edo beste alkarri
 gurutzatu omen zittuzten Antonio Zabalak eta
biek.Nere kezka da, bertso paperen jabea nor
izan ditekeen edo izan ditezkeen.

Senpelarrek, irakurtzen ba ote zekien  zalantzan
jartzen da, baiño idazten gutxiago.  Orregatik
esan daiteke bertsoa bota bai, baiñan lagun
 idazle baten bearra izango zuela, eta au erne
egon bear, bertsoa bota ala, buruz jaso eta  idatzi
aal izateko. Gaur aiñeko aurrepenarik ez zela
guztiok jakiñen gaiñean gaude.

Senpelarren inguruko beste bertsolari batzuk:

· Miguel Antonio Otamendi Olaskoaga
(1829- 1876). Errenteria, Oiartzun eta Hernani
inguruko sagordotegietan maiz maiz aritzen 
zen eta bertara  gizon eta emakume dexente
urbiltzen omen ziren.

· Larraburu eta Ardotx
Elkarrengana arikio eta oso erraz  mendera- 
tzen zuen Larraburuk Ardotx, au berriz oso  
zitala eta gizatxarra izakio.

Aldi batean,beraien saioa bukatu zutenean Ardotx
atarira atera omen zen bai, baiño baita oso
 urrutira joan gabe, bazter batean  gelditu zen
Larrabururen zain, au atera zenean eta Ardotx
ezkutatuta zegoen tokira eldu zenean, onek arri
batekin buruan jo zuen. Ez ordea arria botata
baizik eta arria eskuan zuela   kopeta ebaki zion
burua larrutuz. Ondorengo bertsoak garbi adie-
razten dute nolako golpea izan zen:

“iturritik bezala zetorren odola…
ez du edozeinek olako sangriya…
nere denborako sekulako erida…”

Oraindikan ere esaten dute zein tokitan  gertatu
zen ori. Errenteriko Altamugarri  baserriko Jose
Manuel Mendiburuk ala esan zuen, San Ignazio
bezperan egiña zela bai pikardi ori. Larraburu
gizarajoa etxera joan eta arrebak  sendatu zuen.
Pisontzian trapua busti eta  pixarekin garbitzen
omen zion zauria. Garai  artan ez zen aukerarik
beste sendagai batzuk  erabiltzeko. Bertso onek,
au esanez egunaren berri ematen digu:

“Aita San Ignaziyo biyamon goizian  
auspez erori nintzan

meza entzutian lau lagunek artuta   
atarira atera ninduten”

Larraburu gizarajoa burutik galdu egin zen.
Nonbait burura odol asko joan zitzaion,  eta
 burutik naastuta geratu omen zen. Ardotx,  gaizki
egileak, negar egiten omen zuen, negar egingo
zuen baiño gizon bat ondatuta  utzi zuan.

Larraburuko Josepa Arbelaitzek onela esan
zuen: Larraburu, il da aurkitu zutela belar
 gaiñean-edo.  Xeetasun onetaz Jose Etxeberriak
onela erantzun zuen: “Ez, ez dut uste il da  billatu
zutenik, karlista gerra bukatu eta  laister il da
izango zen ura. Oiartzunen berriz, eta batez ere
Ugaldetxo aldean bein baiño geiagotan ango

bertsozaleen aotik beste zerbait ere entzuten
zen. Etsita geunden bertso oriek aurkitu eziñez,
baiño gutxiena uste genuenean Ugaldetxoko
Portugal baserriko Ignacio Pikabeak bi berri
eman zizkigun. Ala ere pozik jaso genituen.
Ignacio Pikabeak, aitona zaar bati ikasi omen
zizkion, eta Larraburu il zorian  zegoela kanta-
tutakoak omen dira:

“erdiyan nago geldi geldi, 
auek esaten dute preparatu bedi,
adios egin zaiozu mundu guztiari,
senidetxuak eta lagun urkoari, 

eskuan muñ emanez aita eta amari.
Aingeruak jo dute trompeta soiñua, 
adios adiskideak martxatzera nua,
adios lagun urkoak adios mundua,
adios aita eta ama ekarri bostekua,
adios aiton amonak zerura nijua”

Larraburu bertsolaria 1876 eko otsailaren 25
ean il zen arratsaldeko bostetan, 47 urterekin.
Au il ondoren familiak zer egin ote zuan?

Ondoren, ez dira aurkitu Oiartzungo artxiboe-
tan, familiari buruzko berririk. Berriz, Jose
Antonio Bengoetxea Lecuona “Ardotx”, 1826.
 urtean jaio eta 1878. urtean il zen.

Oiartzungo lur onetan, bertsolari kabi aundia
izan dela esan genezake. Askoz ere geiago  daude
izendatuak baina ezinezkoa egiten zait  denak
aipatzea batetik luzeegi ez izatearren eta ospea
ezagun edo nik estimatzen dedan bezala ikusi
ez dudalako.

Leitzarrok eta beste irakurzaleok au dezue nik
azaltzen dizueten irakurgaia. Aurtengoz  besterik
ez, osasuna izan dezazutela, jainkoaren onez.

Mikoneko Demetrio Salbarredi

Iaz gaztetxean txanda bat egitea egokitu  zitzaidan,
festa bigarrenean. Atekabeltzen sartu  nintzenean
sekulako barne inarrosaldia izandu nuen.  Buru-
erraiak lehertzeko zorian jarri zitzaizkidan. Izan
ere, gaztetxean aurreko txanda duela 20 bat  urte
egin nuen. Eta orduko oroipenak, hainbeste  urtez
ortziak, bat-batean berpiztu zitzaizkidan.  Zar-
zar-zar… Orduan neure buruari agindu nion zer
edo zer egin behar nuela lehengo eta oraingo
gaztetxeei buruz. Batez ere, oraingo gazteek
 aitorpena ongi merezi dutelakoz. Eta, beraz,
 erabaki dut gaztetxearekin eta neure  buruarekin
ditudan zorrak kitatzeari ekitea. 

Atekabeltz Leitzako gaztetxeak lau urte bete
 berriak ditu, uztailaren 20an hain zuzen ere.
Ospatu izanen dute noski gazteek, ederki  irabazia
duten ospakizuna. Zorionak guziei, hor inguru
horretan zabiltzaten guziei, Gazte Asanbladako
kideei eta abarrei. Ez da txantxetako kontua lau
urtez lanean aritzea eta herriko dinamikan
 presente egotea. Eta zuek lortzen ari zarete  hori.

Gaur egun, gure herrian urteko ospakizunik
 garrantzitsuenetan, erreparatzen badugu  pixka
bat, gazteek hortxe izanen dute beren  pro -
posamena galtzarbean. Ihoteak izan ala festak
izan, hortxe izanen dituzu autogestionatutako
ekintza askorekin: bazkari-afariak, batukada
edo karaokea, musika kontzertuak edo  bestelako
ekintzaren bat…Baina ez hori bakarrik, kultur
arloan ere ez baitira lo egoten. Aurten, esate ba-
terako, kultur hamabostaldian edo Emakumeen
egunean hortxe izandu genituen Gazte Asanblada
eta Bilgune Feminista elkar hartu eta, jo eta su,
lanean. Emaitzak begi bistakoak: hitzaldiak,
 antzerkia, kontzertuak, kalejira, pintura era-
kusketa… Eta horretaz guziaz gain, bestela ere
hainbat gauza ere egiten dituzte, Leitza-Goizueta
topaketa, konparazio baterako. 15 bat lagun
 gazte asanbladan, auto-kudeaketa eredu baten
baitan, herria osatzen eta aberasten,  egunero-

egunero. Gazteek beren kabuz lanean eta  beren
burua gobernatzen. Haiek dituzten grinak eta
jakin-minak ase nahian. Horixe baita, deus
 izatekotan gaztetxeen zentzua eta muina. 

Leitzak lehenago ere, duela hogei bat urte,  izandu
zuen gaztetxea. Eta orduan gaztaroan ginenak
ezagutu genuen. Urte batzuk dituzten herritar
guziek edukiko dute gogoan. Eta batzuren  batzuk
kudeatzeko ardura ere izandu genuen. Bo,  ardura
izan behar genuen, baina harridura, arrangura
eta asperdura sortu genuen. Hala, oraingoa
 ikusita poza eta inbidia sentitzen dugu.

Guk, orduan gazteak izaki eta punkismoa-eta
modan egoki, anarkia monarkia bihurtu genuen.
Hots, auskalo noren aginduz edo indarrez  gutxi
batzuk besteen lepo bizitzea, ahal zen hobekien,
potro-poto-jorran eta enpo jan-edan-drogatuz.
Ederra sistema alternatiboa. Eskarmentu
 zoritxarreko haren ondoren, nork uste Leitzan
gaztetxeak inolako etorkizunik izan zezakeenik?
Inor gutxik. Baina, hala ere, usteak erdi ustel
izaten dira eta, eskerrak. 

Mediku-etxea izana zen aurreko gaztetxea. Bi
urte baino ez zituen egin, eta horiek betetzeko
ere estu eta larri ibili ginen. Oraingoak berriz,
zer da eta, iraupenean bakarrean bikoiztu egin
du aurrekoaren estatistika. Eta jardueretan ere,
zer esanik ez, ezin alderatu ere. Eta gainera,
 aurrekoak ez bezala, oraingoa herrian  txertaturik
eta modu egoki eta txukun batean ibilki,
 elkarlanean eta modu positiboan. Izugarria eta
ikusgarria. Inork ezin esan deus txarrik gaurko
gazteengatik. 

Aurrekoa aldiz bestelakoa izandu zen: Kaotikoa
eta desastrosoa, batez ere. Eta haren historia
motza izanagatik, hagitz trinkoa eta sakona da,
eta oso luze joko luke xehe-xehe azaltzea. Baina,
hala eta guztiz ere, jende askok hala eskatu izan

GAZTETXEA LEITZAN

duenez behin baino gehiagotan, llabur-llabur
bada ere, gaztetxe zaharraren gaineko azalpen
bat eginen dugu, nahi eta jakin orain lehenta-
sunezkoa dela egungoari zor dioguna aitortzea.

Gaztetxe zaharraren historia laburra

1986. urtez geroztik edo, udalari gazteen kultur
kezka-nahiak asetzeko balioko zukeen lokalen
bat behin baino gehiagotan eskatu arren, baiez-
korik jasotzen ez, eta, lehenago medikuaren
 etxea izana okupatu genuen 1988. urte  hasieran.
Ondoren, martxoaren 24an udalarekin hitzar-
mena sinatu genuen, haien deiei erantzunez eta
hori eginik laguntzaren bat jasoko  genuelakoan,
etxe hura egokitzeko eta antolatzeko. Ez bai -
tzegoen egokiturik lokal soziala izateko. Udalak
bere aldetik funtzionamendua ezartzen eta arau -
tzen saiatzen ari zen. Eta, hala, akordioa  sinatu
genuen orduko alkateak eta Gazte Asanbladaren
izenean lau gaztek. Gero, inork ere ez zuen  bete
akordio hori: Ordutegiak eta obra-baimen  kontuak
guk ez genituen sobra errespetatu, gazteentzat
oso kaskarra baitzen berez akordioa; eta  udalak
bere aldetik ere behin eta berriz egindako  material
eskaerei erantzuten ez eta, bere legea ezartzen
baino ez zen saiatu. Hala, egoera gero eta es-
tuagoa zen. Inolako laguntza eta baliabiderik
gabe, ba, larri ibilki gazteok deus egiteko, eta
orduan batzarretara joaten hasi, eta istilu asko
eta franko larriak sorrarazi genituen.

Besteak beste, aipagarria da 1988ko urrian ger-
tatua: Batzarrean ginela gaztetxeko  egokitzapen
lanetarako laguntza eske, eta han laguntza uka
eta uka. Gazte mordo bat haserre, geroago eta
haserreago, emateko eta emateko. Gazteek
 alkateari gogor egiten. Bazterrak larri  demonio.
Eta ateratzen ez uzten alkateari udaletxetik. Eta,
azkenean, ihesi joan behar! Leihotik alde egin
behar izandu zuen alkateak atzeko aldetik.
Ondoren, 5 gazte eta bi zinegotziren aurkako

epaiketa ere izandu zen gertakari hura medio,
eta bost gazteak zigortuak ekonomikoki eta.

Bitartean, orokorrean, 1988. urtean hainbat hi-
labetez edo, nahiko poliki aritu ginen lanean 20
lagun edo: etxea moldatu pixka bat, pintatu, ego-
kitu barra moduko bat, egurra prestatu, kon -
tzerturen bat antolatu, pelikula emanaldiren bat
ere bai…Baina ondoren 1988ko urritik aurrera,
azaldutako istiluak medio, eta bat eta beste, se-
sioan aritu ginen gehiago beste deusetan  baino.
Hala, negu hartan bertan, 1988ko abenduan,
akordioa bertan behera utzi zuen udalak eta gaz-
tetxea itxi.

Handik egun gutxira ordea gazteok berriz oku-
patu genuen etxea. Eta orduan guardia zibilak
gaztetxeko kide baten bila joan, eta atakabel -
tzera (orduko kuartelean) eraman. Akordio ma-
lapartatu hura sinaturiko gazte bat ia egun oso
batez Atekabeltzen eduki zuten zibilek galde-
katzen eta presionatzen: “gaztetxea uzteko be-
rehala, eta zin egiteko ez genuela gehiago oku-
patuko, edo atxiloturik Iruñera eramen zutela”
Azkenean, abokatua etorri Iruñetik, eta libre  utzi
zuten.

Ondoren, atxilotutako gazte hark, abokatuaren
laguntzaz helegitea ezarri zuen alkatearen era-
bakiaren aurka. Ixteko erabakian akats nabar-
menak izaki: Gazte hura errudun eta arduradun
bakarra bihurtzen zuelako alkateak, eta forma
zein prozedura akats larriak zirela medio, eta
akordioa indarrean zegoenez, gaztetxea ezin
izandu zuten itxi. Berriz atzera etxea gazteen
esku legalki.

Alabaina, gainbehera hasia zegoen zegoeneko,
eta ondorengo aldia aurrekoa baino azkoz     -
okerragoa izandu zen: jende berria sartu zen
Gazte asanbladan, eta iparra erabat galdu zen:
pixka-pixka kanpotarren esku gelditu zen lokal



22

guzia. Nahi zuenak nahi zuen guzia egin zeza-
keen han. Gaztetxeko goiko gelak ere ireki
 zituzten, eta edozeinek erabiltzen zituen. Gure
arteko antolaketa eza nabaria zen oso. Barne
funtzionamendu arazo larriak ere izandu geni-
tuen. Ea komunikazio eza izugarria. Dena guay
eta quepasatio filosofia gailendu zenean, beste
urte betez iraun zuen gaztetxeak, iparra galdu-
rik arestian esan bezala. Gazte batek,  ordurako
giltzarik ere ez zuena, helegiteari eutsi eta ga-
larazi zuelako aurretik ixtea.

Esan bezala, inolako kontrolik eta lan ildorik ga-
be zegoela gaztetxea, oso giro aldrebesa sortu
zen herrian. Jende asko haserre eta gure  aurka:
gaztetxean astelegun gorrietan kontzertu amai-
gabeak, auzoan lapurretak nolanahi, kontsu-
morako dena libre... Anabasa ikaragarria  izandu
zen. Eta pixkanaka-pixkanaka herritarrak urrun-
duz joan ziren, eta kanpotar batzuen esku gel-
ditzerainoko okertzea gertatu zen, azkenerako.

1990ko maiatzean gertatu zen behin betiko  itxiera.
Sinadura bilketa izugarri bat egin zen gure  aurka,
432 sinadura. Alajainkoa! Maiatzaren 3an  batzarra
zegoen sinadura bilketaz: Auzokoek salatzen
zuten funtzionamendu okerra eta auzoaren
 egoera lotsa-emangarria. Hala, Udalaren era-
bakia honakoa izandu zen: gaztetxea ixtea  betiko.
Kosta ahala kosta.

Azken batzar haren ondoren, maiatzaren 8an,
bilera bat antolatu zen plazan gaztetxeaz  aritzeko.
Gazte leitzar bakarra edo azaldu zen bertara.
Hasierako, hau da, bizpahiru urte lehenagoko
40-50 gazte okupatzaile eta alternatibo  haietatik
guzietatik bat bakarra azaldu azken bilera  hartara.
Atakabeltzen erretenitutako hura, hain zuzen,
eta han, lehen alkatearekin egin behar izan zuen
bezala, bere burua kanpotarrez inguratua,
 heriosoan, gazteei ere aurka egin behar izan
zien. Eta herria bakean uzteko esan, herritarren

esku. Gu ginela bertakoak eta gu biziko ginela
ondoren ere Leitzan. Kanpotarrak gure herrian
gaztetxearen etorkizuna erabakitzen,  alajainena!

1990ko maiatzaren 11an, tapiatu zuten  gaztetxea,
zurez eta porlanez sarrera guziak itxi. Berlingo
harresia bailitzan. Eta ondoren, jakinik ere
 gaztetxea zabalik eusteko helegiteak hor zirela
eta lege aldetik aukerak bazirela, etsiak  hartuta
egoki, betiko ahazten saiatu ginen: Amets  gaizto
hura bukatu zedila lehenbailehen.

Herrian ez zen apenas mugimendurik izandu
 itxiera hari erantzuteko, eta ondoren ere
 belaunaldi oso bat behar izan da gaiari buelta
emateko eta berriz ere gaztetxea izateko. 

Amaitu aurretik, berriz ere adieraziko diet  oraingo
gazteei: gaur egun Atakabeltzen egiten ari  zareten
lana meritu handikoa da, txalogarria, zinez eta
berenaz. Eta zenbait alditan jende gehiegirik
 joaten ez bada ere, ez etsi eta eutsi goiari. Beti
aurrera, iparra galdu gabe! Zorte handia izan
dezazuela, urte askoz, eta segi aurrera!!!

1988ko Gazte Asanbladako kide bat

Emakumeok Euskal Herriko jaietan, herriko
 taberna, txosna eta kalean zehar askatasunez
ibili nahi dugu, baina zoritxarrez ipurdia ukitzen
digutenekin, gau osoan zehar txikle baten  moduan
itsasten zaizkigunekin, ezezkoak onartu nahi ez
dituztenekin, objektu sexualtzat hartzen
 gaituztenekin eta kasurik larrienetan  bortxatzen
gaituztenekin topo egin behar izaten dugu.

Honela, askatasunez bizi garenak gu izan
 beharrean ,  e raso t za i leak  d i ra  gure
 sexualitatearen, gure gorputzaren eta gure
 erabakien aurrean inpunitatez eta indarrez
 jokatzen dutenak. Beraiek lasai eta askatasun
ozoz dabiltza kalean zehar. Konplize ugari izan
ohi dituzte gainera, bortxa egoeren aurrean  beste
aldera begiratu eta ezertxo ere esaten ez  dietenak.

Emakumeok ordea ez ditugu eraso hauek  onartu
nahi, badugu barruan aski indar nahi ez  dugunean
ez esateko! Ukituren bat gustuko ez badugu  argi
erantzuteko! Erasotzen ari diren gure laguna

babesteko eta gurea dena defendatzeko.
Autodefentsa feminista aldarrikatzen dugu,
 erasoekin amaitzeko jokabide, jarrera eta  tresnak
jar ditzagun martxan. Aurten, Euskal Herriko
jaietan pi-pi-pi! Txilibituaren soinua  entzutean
emakumeren bat arriskuan dagoela jakingo
 dugu, beraz, erasotzaile bat dagoela gure
 inguruan. Erasotuak sentitzen bagara jo  dezagun
txilibitua! Emakumeen elkartasunetik abiatuz
eta herritar guztien erantzukizunarekin,
 erasotzaileak eta euren konplizeak jai  guneetatik
kanporatuko ditugu! 

Leitzako Bilgune Feminista

Erasoen aurrean, autodefentsa feminista!

Maiatzeko egun polit batean banenbilen herria ba-
rrena paseoan, eta, zer ikusiko eta pankarta ikaraga-
rri bat Inguruarten, kakazelaien. INGURUZAINDU.
“Ño, bakarren bat ohartu duk. Eskerrik! Ingurua zaint-
zea oso ongi zagok” Esan nuen nire artean. Poza har-
tu bainuen. Hori  nola dagoen ikusita, goibeldu egiten
baita pertsona: batere zaindu gabe, belarra luzea, za-
borrak, argirik gabe, …

Nik, egia esateko, lauzpabost urte  baneramatzan nahi-
koa haserre Inguruarten gertaturiko aldaketekin. Izan
ere, urte askotan herritar guzien kirol eremu izatetik,
izenez ere esaten ez  nekien zaldi eremua izatera iga-
ro baitzen. Eta ez da txantxetako aldaketa. Badakigu
gauzak denborarekin aldatzen direla, eta onartu egin
behar izaten dela. Jakina. Baina, aizu, denak du bere
neurria.

Horretaz gain, azken boladan zabaldu denaren ara-
bera helikopteroek larrialdietarako behar duten gu-
ne egitea aurre ikusi da. Beharrezkoa omen da. Zaurituak
helikopteroz eramateko edo suteetarako edo… Ageriko
da.

Gai hori lantzen eta dokumentatzen hasita, Mikel
Olanok “Aio Leitze” bere Leitzako euskararen hizte-
gian dioena Inguruartez hauxe da:
“ferial. No se emplea actualmente. Continúa  llamándose
así un campo donde en tiempos  tenía lugar el ferial
(Azpiroz 1967)”

Tolatxeneko apeza zenak aipatzen duen lekua aspal-
ditik kakazelai deitzen den hura da; urte askoan fut-
bol-zelai txarra eta behin behineko kanpin izan ondo-
ren, orain abereak hezitzeko leku egin dute.

Olanoren aipamenaren hariari tira eginda,  aipatu be-
har da kakazelaie esandakoez gain beste zerbait gehia-
go ere bazela. Tolatxeneko apezak  jaso bezala garai
batean azoka gunea izan omen zen. Ondoren, 1930.
urtez geroztik, futbol gunea. Horren lekuko duzu erant-
si den dokumentua, hau da, 1930. urteko festetako
programa. Bertan zehazten denez, ofizialki bedein-
katua eta inauguratua izan zen urte hartan. Eta 1990.
urtez aurrera-edo kirol-laster gune ere bagenuen.
Urte askoan, 1930.urtez geroztik futbol txapelketak

Aurrerak-eta hor bertan egiten zituzten, eta horretaz
gain azkeneko hamarkadan edo lasterkarientzako
eremu berde eta on bakarra zen, argiztatua eta. Horrela,
lasterkari asko hor txe ibiltzen ginen lasai, errepide
bazterreko  porlan eta kea irentsi gabe. Eta gainera
 iluntzen zuenean argia eta guzti. Futbol guneaz gain,
 beraz, egun eta gaueko lasterka-lekua ere   bazen
Kakazelaie. Eta, bat-batean, pikadero edo  delako ho-
ri hor ezartzea…

Lanerako behar ez duenarentzat zaldi-behorrak iza-
tea garestia da. Eta zaletasun hori gutxi  batzuen es-
ku dago, oso-oso polita, errespetagarria eta inbidia-
garria den arren. Hortaz,  zorionekoak zaletasun ho-
rretaz gozatzeko zoria dutenak.

Aurrera joaz, esan beharra dago Leitzan  apenas ez
dagoela herri-lur egokirik eta zelairik  deusetarako.
Gainera, gure herrian,  garapenaren izenean-eta, gau-
za asko irentsi behar izan  dugu: Sarrio lantokia, in-
dustrialdeak, etxalde berriak, etxetxoak… eta ingu-
ruak kalte handiak jasan    ditu, zalantzarik gabe.

Horren guztiaren ondorioz, herria batere lur laurik ga-
be geratu zaigu. Eta penagarria da hori. Baina, gau-
zak horrela joan dira eta zer eginen diogu, ba. Aurrera
begira jarri beharko. Hala ere, Inguruarte aurretik ez
zuen beste erabilera baterako behin-betiko emana
eta prestatua izatea zalantzagarria da, nire ustez.
Erabat aldaturik uztea gaur egun gelditzen den zelai
bakarrenetakoa, herrian berde eta natural samarra
lehen korri egiteko-eta denok arazorik gabe erabili
izan dugun eremua….

Eta neure buruari galdetzen diot nik: Zergatik gerta-
tu da aldaketa hori? Nork eskatu zuen? Zergatik era-
baki zen erabilera elitista bati lehentasuna ematea?
Zer egin beharko litzateke eremu horretan?

Kontuan hartzen badugu azken aldera gehiegi haus-
nartu gabe hartu direla zenbait erabaki, eskertuko nu-
ke gaiari sakonki heltzea, eta bere lehen-orainak az-
tertuta, haren geroa zuzentasunez lantzea.

Lasterkari bat

INGURUA ZAINDU

Jaun-andreok, nere bederatzigarren liburua zuei eskeintzera nijoakizute borondaterik onena
 jarrita, baiña liburu au ez da nik idatzia: nere lagun aundi batek idatzi du nere baimenarekin. Nere
prosa lanak bertan agertzen dira, ez noski denak; ortarako liburu aundi bat bearko litzateke ta.
Nik len jarritako bertsoak ere irakurri al izango ditu bertsozale dan jende apalak, eta nik plaze-
tan bat-batean kantatutako bertsoak ere bai.

“Bertsotxo batez bataiatzen da
Nere libur berria, 

Nolabait ere ase dezadan
Zalearen egarria.

Gu sortu giñan lur au nola dan
Benetan zoragarria

Maite zaituztet, anai-arrebok,
Maite det gure erria”

Manuel Lasarte Arribillaga

MANUELEN AGURRA
Hona hemen, irakurle, Manuelenganako bide bat!
Lagunduko ahal dizu zuri ere urratzen beste bat!

Lehengo urteko Plazaolan, Ibero eta bere
 inguruko historiaz aritu ginen. Oraingoan gai
honekin are eta aintzinarago egiteko moduan
gara; zuhaitzaren sustraiak tiratzen hasten
 denari, hauek luze eta sakon azaltzen zaizkio
sarri. Aipatutako Iberoko olaren historia  laburra
idatzi hartan, 1832. urtetik honantz aritu ginen
jolasean; Ibero Minondo familiaren eskuetan
 zelarik, honantzko historiaz. Oraingoan atzera
eginen dugu.

Nafarroako Karlos II erregearen garaian,
XIV.mendearen erdialdera, aipatzen da lehen
 aldiz Ibero agiri zaharretan. Oñatiko Kontearen
dorrearen antza zuela diote agiri horiek, zeren,
ematen duenez, bere eskuetan egon zen urte
batzutan Ibero. Beltran de Guevara eta bere 40
zaldunak eta 100 gudariak Nafarroako  erregearen
zerbitzura aritu ziren muga hauek zaintzen.
Ganboarrak ziren eta Nafar Estatuaren  aldekoak.

Ez dugu ahaztu behar, garai haietan pil-pilean
zegoela Nafarroako eta Gaztelako Estatuen  arteko
gatazka eta era berean, Ganboarren eta
Oñaztarren artean zegoen leinuen arteko  burruka,
hots “guerra de bandos” delako hura. Hala,
Oñaztarrak askotan sartzen ziren Nafarroako
eremuetan lapurretak-eta egitera, baita
Ganboarrak alderantziz ere, Oñaztar ziren
Berastegiko eta Lazkaoko lur-eremuetara... Hori
zela eta, muga hau “frontera de malhechores”
gisa zen ezagun. Gipuzkoako lurraldea
Nafarroako Erresumakoa zen, baina 1200. urte
inguruan Gaztelak indarrez bereganatu zuen
 lurralde hori eta geroztik, Oñaztarren bandoan
bildu ziren leinuek Gaztelaren alde egin zuten.
Dirudienez, 1369. urtetik 1373. arte, goian
 aipatutako Beltran de Guevara horren  eskuetan
zegoen muga hauen babesa eta Iberoko torrea
hain zuzen, garrantzi handiko kokalekua zen
ikuspegi horretatik ere.

1388 eta 1392 bitarteko urteetan bakea sinatu
zuten Nafarroako Karlos III eta Gaztelako Juan
I erregeek. Tarte horretan, 1389ko azaroaren
20an zehazki, nonbait ondatuxea zegoen eta,
Iberoko ola berreraikitzeko baimena eman  zuten:
“... El Rey Carlos III autoriza a Miguel Ezquer de
Lesaca para reedificar una erreria dirruida en
termino de Leiza llamado Ybero con livertad de
tomar minas, hacer carbon en yermos y  montes
reales tanto cuanto era necesario para si y sus

Iberoko historiaz (II)

descendientes perpetuamente con pagar al Rey
12 libras anuales...” Agiri horretan azaltzen da,
torrea eta ola bera ere, behin eta berriz nola
erre zituzten.

1340. urtean ola “Martinez de Ybero” baten
 eskuetan ageri da lanean. Geroago, 1392. urte
aldera, Karlos III erregeak Iberoko ola “Johan
Loppiz de Lecumberry”ren eskuetan utzi zuen:
“... item la ferreria de Ybero q es Aniz Larrea y
deve de lezna diez libras...” Dirudienez, Nafar
Estatuari ematen zioten zerbitzuaren arabera,
horrela saritzen zituzten erregeek beren
 zerbitzura zeuden jendeak; alegia, ola eta  torreen
jaun izendatuz.

Aztertzen ari garen urte horietan Orreagako
Hospitalea ageri da Anizlarrearen nagusi: 
“... este era un partido en las inmediaciones de
Goizueta, Oiarzun, Lesaca, Arano y Aranaz y
otros pueblos, termino redondo, en su mayor
parte poblado de arboles bravos, trasmochos y
jarales cuya extension era de tres horas de
 circuito...” 

1410. urte inguruan “Sanchez Ibañez de Olaiz”
azaltzen da “Garcia de Lopez de Roncesvalles”,
Erreinuko diruzainaren aurrera zitatuta, Iberoko

jaun gisa. 1423an hitzarmena sinatu zuten
Orreagako monastegiak eta ola mordo batek,
tartean Iberoko ola zela, Anizlarrean abereek
bazkatu ahal izan zezaten.

Esku askotatik igaro ziren bai ola eta bai torrea
ere: “Juan Pasquiner”, “Iñigo Sanchez Gurpide”...
1443. urtean Iberoko erabilera bananduta  ageri
da; alde batetik “Pedro Ibañez de Goizueta” eta
“Garcia Martinez de Goizueta”, eta bestetik
“Martin, Miguel, Pedro, Salvador, Ochoa, Garcia
y Juan Martinez de Ibero”.

1444. urtean ez zen giro izanen leitzarrentzat;
Lesakarekin eta Goizuetarekin gertatu bezala,
osotara erre baitzuten hau ere. Aresoarrekin
batera, biztanle guztiek ihes egin omen zuten
bertatik eriosur. Atzera, berriz jendea herri
 honetarantz erakartzeko eta etorrarazteko edo,
ondorengo 40 urtetarako zerga batzuren
 ordaindu-beharra kendu omen zieten, agirietan
heldu denez.

1536. urtean, aprobetxamenduen gatazkarekin
lotuta, epaiketa prozesu batetan ageri dira “Martin
de Echeverria” eta “Sancho de Huici”. Ordutik
honantz, epaiketak eta prozesuak dira nagusi
Iberoko historian: 1592an, “Juan de Aranibar”,
Leitzako abade omen zen “Fermin de Arano”
zelakoaren aurka; 1604an, “Juan de Erasun” eta
“Maria Esteban de Arano”, Goizuetako alkate
zen “Juan de Alduncin” zelakoaren aurka... Agiri
hauei erreparatuz, agerikoa da torrea nahiz ola
ere, jende ahaltsuen eskuetan izaten zela. XVII.
mendetik aurrera herriak beren ondasun
 komunalak tinko defendatzen hasi ziren, urte
haietan basoek garrantzi handia hartu  baitzuten
herrietako balaibide gisa. Orduan hasi ziren
 herrien eta oletako jabeen arteko pleituak,  basoen
eskubideen gainean eta jabegoaren gainean.
Leitzarango bailaran ikatza egiteko behar ziren
mendi guztiak komunalak omen ziren. Pleitu
asko egin zituen Leitzako herriak baso hauen

inguruko gaietaz. 1612an esaterako, Iberoko
 jabe ziren “Lorenzo de Vergara” eta “Juan de
Alduncin”en aurkako prozesua; 1614an berriz;
1630ean, “Martin de Juarbe” eta “Juan de
Alduncin”en artean; 1654an “Martin de Erviti”
da ola-gizona; 1688an “Juan de Larreta” eta
“Fermin de Goizueta”ren artean...

Larretatarrek Leitzako Udalarekin pleitu asko
izan zituzten, azkenean ezkontzen bidez
Minondotarrekin nahasi ziren arte. “Juan Antonio
Larreta”k bere anaia “Ygnacio Larreta”ri igaro
zion Ibero 1680an; azken honek bere emazte
“Angela Echabe”rekin izan zuen semeari, “Juan
Jacinto Larreta”ri utzi zion; Juan Jacinto honek
“...fallecido en la casa torre de Ibero...” 1719ko
urriaren 17an bere senide zen “Juan Domingo
Larreta”ri utzi zion testamentaz. Garai horietan
20 urtez abandonatuta egon zela-eta beste  pleitu
bat izan zuten Juan Domingo horrek eta Leitzako
herriak, azkenean adostasunera iritsi eta ola
berriz martxan jarriz. 1733. urtean beste pleitu
bat ageri da, hain zuzen ere berreraikitzeko lan
horietan egindako zorrak zirela medio, Leitzako
“Domingo de Martirena”rekin. Juan Domingo
honek, “Maria Esteban Lasa”rekin ezkondu eta
alaba bat izan zuen, “Maria Teresa Larreta”
 izenekoa.
1742. urtean hasi eta 1780. urte arte iraun zuen
Leitzako herriak Maria Teresa horren aurka izan
zuen prozesoak; beste prozeso batek 1746etik

1757 arte iraun zuen, 1700. urteaz geroztik
 herriarekin egin zuen zorra zela eta.

Ekoizpenari, hau da egiten zuten lanari  buruzko
datuak ere ageri dira paper horietan zehaztuta.
Hala, 1752ko ekoizpenaz honako hau heldu da:
“... Ibero con su martinete (...) se halla en  corriente
en cada año 2500 quintales...”. “Ferreria  mayor”
gisa hartzen zuten, Ollingo meategiko burniak
lantzen baitzituen, kantitate handiekin ari ziren
beraz. Egiturari dagokionez, berriz, honako atal
hauek omen zituen: zearola “ferreria mayor”,
olatxoa “ferreria menor”, arestian esandako
2500 kintal egiteko gaitasunarekin, hau da 114.300
kg burni ekoizten zituen.

Horrela jarraitu zuten pleituz pleitu, Iberoko
 historia osatuz. Maria Teresa Larreta Juan Antonio
Huarterekin ezkondu zen eta “Francisca Huarte
de Larreta” alaba izan zuten. Hau zen “Juan
Bautista Gregorio Minondo”rekin ezkondu  zena.
Hemendik aurrera iazko aldizkarian argitaratu-
tako historiotxoarekin lotura egin daiteke.

Ikusten dugun bezela, zuhaitz adartsua dugu
oso, Ibero aldean ibili eta bizitakoa. Eta erraz
ikus daiteke ere, zenbateko garrantzia izan zuen
gure inguruan Iberok, nahiz eta orain dena  erorita
eta penagarri dagoen.

Hainbeste gatazka, historia... eta Leitzako  herriak
tinko defendatu zuen bere jabegoa urtez urte.
Ibero herriari itzuli behar litzaioke, bere  ingurua
behingoz, paketsu, duin jarri ahal izateko,  historia
mamitsua duen inguru eder hori. Leitzar  guztiok
irabaz dezagun. Pentsa zeinen leku ikusgarria
den, konpondu eta gure iragana erakusteko.

Artxibo zaharreko zomorrotxoak

Berako dantzariak herriko plazan Lixuerra
Yatetxeak otordu onak eskeintzen dituzte baina
gero izaten dire kontuk. Batzuk alde- aldeakoak
eta bestek...
Bazkaltzen izandako batek hau zion: 
“Zopa ur hutse eman ziguen,haragie abarka ba-
ño lehorragoa eta kafea lixuerrea bezalakoa”.
Lehenago ez zen izaten labadorarik eta lixue
egiten zen. Kuelan arropak sartu,gainean
 haustontzie yarri suko hautsekin eta gainetik ur
beroa bota. Hola aritzen ziren bi egunetan. Eta,
yakiñe, gainetik botatzen den ure behitik  ateratzen
da arre-arrea. Honi esaten zahio “lixuerrea”.

Txertokie goyen
Leitzeko estazioan trenaren zai zegoen bikotea.
Neska haundie zen eta motille arkakosoa añe-
koa.Oxakinek hala dio:
“Kristabek! Motill hau behar den lekuta  allatuko
ote da? Neska honek geo txertokie goyen do”
Nere motiko denboran “kristabe” hitza asko
 erabiltzen zen “pertsona” hitzaren ordez.
Sagarrak edo gaztañek txertatzen diren  lekuari
esaten zaio “txertokie”.Handik gora hasten  dire

adarrak zabaltzen. Gaztain-irauzteko oso  trebeak
ez zirenek esaten zuten: “Ni txertokireño iotzen
naiz baño handik gora ez”

Gizon da erdiren boza
Jexux motill ttikie zen baño boza lodi lodie zue-
na.Jexux hil zenean “Xinko”k hala esan zuen:
“Horrek zun gizon erdi baten tamañe eta gizon
da erdiren boza”

Kañoraren bala
Gerrondoan so ldaduk  Le i tzen  egondu
ziren.Menditan tiroan aritzen ziren.Bandoa
 yoarazten zuten azindak erretiratzeko  menditatik
eta gero dinbidanba kañonazoka aritzen ziren.
Eta bala batzuk lehertu gabe gelditzen ziren. 
Peusteneko Miel da motiko kozkorrak zirela
Asketan aurkitu zuten kañonaren bala haundi
bat eta barrenak hutsak zituen pagozar baten
sue egin eta lehertu zuten. Leherketaren ondo-
ren puske ttiki-ttikik erori omen ziren lurre-
ra.Burnizko euri yasa ari zuela ematen omen
zuen.

Andrea sabutan eta ardie etxera
Ezkonberrik ziren eta senar-emazteak yoaten
ziren artiolak biltzera. Gizonak gerrin lotuta  soka
eramaten zuen eta pago adarretatik zintzilik
 yarri soka eta andrea sabutan erabiltzen zuen.Eta
andrea oso pozik ibiltzen zen dilin-dalan.
“Zertarako yoan sanfermiñetara hemen holako
lekuk izanda”,esaten zuen gizonak. Yendea
 harrituta zegoen gizon honek andrea zeinen
 maite zuen. Baina soka ez zen andrea sabutan
erabiltzeko bakarra. Iluntzen zuenean ardie
ekartzen zuten etxera.Baina besteren  artaldetik..! 

Jainkoaren ofizioa
Lehenago  gaz tañek  esta l i  haund ie
zuen.Udazkenean aurrena gaztain egosiak  yaten
ziren. Gaztañek zuritu,berdola kendu eta oso
goxoak gelditzen ziren. Gero iluntzero  danborea
zintzilik latzetik, gaztañek tiroka zituela.Hola
otsailaren azkenak aldera arte.Zerrik ere udaz-
kenetan asko gizentzen ziren gaztañekin. 
Urte baten elurre goiz egin zuen, oraindik  arbolak
ostatuak zeudela. Eta yakiñe, etxetik gorako
 gaztañerin adarrak riski-raska hausten ari  ziren
elurraren zamarekin. Tripek yaten zeuden
 etxekoak eta hala zion Oxepak:
“Ez giñekin Jainkoak zer ofizio zun eta basola-
rie atera zaigu. Gure gaztañerin ari da basoan!”

Bihurrek
Txarako haritz ttiki horin adarrekin egiten  zituzten
bihukayek Aurrena bihurritu eta gero uretan
sartzen zituzten.Sokaren ordez bete belarrak
eramateko erabiltzen zituzten bihurrek  

Itxurez pena haundie
Leitzeko txistulari bat Betelure ezkondu zen eta
han bizitzen zen.Etxalde ona zen eta morroie
ere bazuten.Txistulari hau herriz-herri ibiltzen
zen txistue yotzen eta binbitartean zer gertatu
da: morroie eta andrea adiskidetu.
Gizona ohartu zen zerbaitetaz eta egun baten
hil papera egin zuen.Yarri zen obearen gainean

zerraldo eta andreak ikusi zuenean bela deitu
zion morroiari.Hasi ziren hildakoa beztitzen.
Morroiak ateratzen zituen gizonaren arropak
 armariotik eta arropa ona ateratzen zuenean
andreak esaten zion: “Ez,ez, hori zuretzako
 gorde.Honek txarragoa nahikoa do.Ekatzo
 bizkarrean zarrata duen ator hori eta galtza
 adakituak. Alporja hau igual da bai zakun  sartzen
badugu ere”
Eta andrea umeak erregen bezperan baino
 pozikago zegoen.Handik aurrera ez zeukan
 ixilpean ibili beharrik morroiarekin gozatzeko.
Gero agonioko ezkille yo zuten eta hasi zen kan-
poko yendea etxera etortzen.Eta ordun  andreak
aurpegie aldatu zuen.Tipule txikitue begien
 aurrean yarri eta negar malko batzuk atera  zituen
eta deboxa bat bezala hasi zen:”Orain nek zer
egin behar dot? Hauxe zen gizon ona eta   zin tzoa.
Beti hiztun, behin ere ez murru. Auzoatan ere
etzuen honek ixtillu haundirik  sortzen.Denekin
ongi etortzen zen. Gaur baño hobekigo zegoen
Beteluko plazan txistue  yotzen aritzen zenen”
Eta ordun “zakurraren isatsa”esanda zutitu zen
gizona eta yende guziari kontatu zion zer  gertatu
zen.

Ixtori hau Beteluko Bengoetxeko Kasimira
Truebak kontatu zidan,1976. urtean

Orantzaro begi gorri

Orantzaro begi gorri. 
Bart gabeko hamaiketan,
Sorobarrengo erreketan.

Danboliñen Ursulak kantatu dit kantaren zati
hau, baina ez daki hortik aurrera nola segitzen
duen. 2009ko garagarrillek 24.

Gauargik
Lehenago gauargik nonahi azaltzen ziren.
Argitasun haundie botatzen zuten eta batzutan

sue ere bai. Ez ziren sorgiñek, beste zerbait  ziren.
Joxeri gauargie azaldu omen zitzion gabez  herritik
etxera zetorrela. Zezen haundi bat,itsutzeko
 moduko argie botaz,  yetsi omen zen  ziripurdike
trenbide baztarreko betelana behera.Gauargi
honek hanka zulo izugarrik egiten omen zituen
lur beratzean. Joxeri buruko hileak tente yarri
eta zapela arrotu omen zitzion Eta hurrengo
egunen Joxe yoan zen  leku hure ekustea baina
ez omen zegoen hanka arrastorik 

Barrasasen putzusaye
Goizen egune argitzeen izugarrizko usai txarra
izaten da atarin.Usai  honi  deitzen zaio
“Barrabasen putzusaye”. Beste batzuk deitzen
dioa “Luziferren putzusaye”.

Hau Barungo Martin Sagastibeltzak kontatu dit,
2009ko garragarrilek 24.

Antzaryokoa
Antzarak koloretako zintekin, zaldiak jantzi
 dotoreekin  apainduak eta zaldi gainekoak  pesta
hortarako yantzi egokiekin prestatuak. Kapitanak
yantzi apartekoa izaten zuen eta zintez ongi
apaindutako ezpatarekin antzarak zirikatzen
 zituen. Festa ikusgarria izaten zen eta jende
 asko  biltzen zen.Astaitzagako Pantxike ez omen
zen  bestela pestetan herririe etortzen baina
 antzaryokoa  zenean bai.Gogoan dauket gure
 attunak nola esaten zuen: “Behin ixtorketaa
 giñizen eta Pantxike herriko oihutaa ohartu
 antzaryokoa  bazela eta sardea harrike bota eta
yoantzen  antzaryokoa ekustea”.
  Antzaryokoan ibiltzea nolabaiteko kategoria bat
zen. Nortasun bat ematen zuen antzaryokoan
ibiltzeak. Nere motiko denboran esaten zuten:
“Mittorlako Joxebenardo antzaryokoan ibilita
 yoantzen Ameriketara”,”Garagartzako Filomeno
Muñagorri antzaryokoan ibilita yoantzen
 kintoihesi”, “urte baten Oxemiel Yoantxenekoa
zen antzaryokoko kapitana ” “beste urte baten
Etxeberriko Joan zen antzaryokoko  kapitana”

Adar eta ostoz ongi apaindutako urkabea  jartzen
zuten plazan. Antzara urkabetik zintzilik jartzen
zuten eta zaldia laisterka zetorrenean sokatik
tiratu eta goratu egiten zuten. Jineteak asko
 luzatu behar zuen antzarari lepoa harrapatu eta
ateratzeko. 
Txistulariak urkabearen gainean jartzen ziren
eta antzarari lepoa atera aurretik soinu mota
bat jartzen zuten eta lepoa ateratakoan bestea.
Antzara guziei lepoak ateratzez bukatzen
 zutenean piperropillek jartzen zituzten  urkabetik
zintzililik. Piperropilleren beheko muturrean
burnizko eraztuna jartzen zuten eta jineteak
 zurezko kako bat sartu eta piperropille berekin
eraman berhar zuen. Baina ez zen batere  erraza
eraztun hortan kakoa sartzea. 
Leitzen azkeneko antzaryokoa 1920an egin
zen.Gaur Leitzen zaldi gañen oitutako yende
 asko dago.Erretrato zaharretan ongi begiratu
eta zaldiak eta jineteak ordun bezelatsu yantzi
eta egin liteke gaur antzaryokoa.Saia gaitezen!

Astaitz

OHARRA: sabutakoa eta kuelaren dibujoak
Domingoneko Mikel Alkotzek egin ditu.

Mendizale askok, eta Leitzalarre-zaleek zer esa-
nik ez, ederki ezagutzen dituzte paraje hauek,
hala ere, nahi duenarentzat,proposatutako
 bidearen barrena, gozatzeko aukera eskaintzen
saiatuko naiz. 

Honetarako, herritik atera eta Leitzalarreko
 bidea hartuz eta honi jarraituz, Sarasain bizka-
rrera iristen gara. Han kotxea utzi eta, oinez
 hasiko gara, zubia pasata, berehala, Sarasain
txabolara iritsi arte. Txabola ezker aldean utzi
eta ekialdera bide zaharra hartuta Koskaingo

erreka pasa behar da. Alertze eta haritz
 amerikarren artetik zelai-zelai bideari segitu
behar zaio.Bidean,bertan dagoen iturrira  ailegatu
eta hau utzita Olaetako erreka topatuko  dugu.
Ezker aldean txabola zahar bat ikusteko  parada
izanen da; Barreneko txabola.Honek guztiak
 balio izaten du geure burua beste garaietan
 kokatzeko. Behera goazelarik bide  nagusiarekin
bat egiten dugu eta aurrez aurre Sarasain  iturri
dakusagu.Ingurura begiratuz gero,paraje  bikaina;
zuloan Sarasain erreka,eskuinaldean Arloxe
 pagadia eta ezkerrean Mendibil mendisoil  larrea.

Aipatutako Arloxe aldean ola zaharraren  aztarnak
ikus daitezke. Garai batean ola bat zer zen
 erreparatuz geroz,garai bateko industriari
 buruzko galdera pila sortzen zaizkigu, eta egia
esanik, batzuetan erantzuna asmatu behar  izaten
da egungo bizimodutik begiratuta erantzun nahi
badiogu. Beheraxeago Sarasain presa  (argindarra
sortzeko 1.942an egina) dugu eta presaren
 paretatik bestaldera pasa daiteke baina kontuz,
putzura erori gabe! Hormigoizko kanalean -pa-
sealeku bikaina- kanalez kanal segitu behar da
bi harkaitz handi,bitxi eta "bixkiren" tartetik
 pasatuz. Ha      o ateka da eta "Marilo eta Marila"
deituriko parajea edo tokia. Arloxeko atakatik
kanala jarraitu behar da eta begibistan agert-
zen dira; Aritz-malkor, Zarpean,Putretako ha-

Leitzalarrera 

Kanalaren ondotik 2009ko mugarrien bueltan

rrobia, Latata, Egibeltza eta Berango  lepoa. Hain
toki itxia izanik,hori izen mordoa. Egun  sekulan
aditu gabeko izenak edo oso gutxitan entzunak
ditugu,nahiz eta zenbaiten aiton- amonek oso
ohiko eta ezagun zituzten lehen. Broma badi-
rudi ere,ariketa ona gertatuko  litzaiguke buruz
ikastea izenok,gure burmuinetako “materia gri-
sa” deitzen duguna gehiago garatu ahal izate-
ko.

Kanala agerian eta bertan ur geldoak.Hala ere,
gero eta handiagoa dirudi eta egia esanda  halaxe
da. Putzu handia topatu artean jarraitu behar
da, bertan, guarda bere familiarekin bizi  izandako
txabolatxoa aurkitzen dugu.Behean, amildegia
bailitzan, zentrala eta Goizuetako kamioa
 dakusagu. Parez pare Ezkurmendi. Ezkurreko
mendia, noski. Iparralderantz egia jarraituz,
Basaketako egia behera,bidezidorra topatu  arte
eta hemendik ospel aldera,mendebaldera hain
zuzen. Malda behera eta nabaria da orain.
Segidan, Madariko ospelean bertan, lehen  borda;
Katalintxoneko-borda. Xendari jarraituz,
Luisenborda aurre-aurre eta honen  garai-aldean
"Frantsesen iartza". 

Urte batzuk igaro dira, hortik lehen aldiz igaro
nintzela eta artzain batek kontatu zidan   ahoz-
aho pasatako istorioa. Ondoren,nahiz eta  bertsio
ezberdinak izan,tokiren batean edo bestean
 irakurri edo aditu dudana  kontatu zidan. Berak
zuen doinu magikoa lortu gabe,hona hemen  niri
kontatutakoa edo nire barnean geratu zena;
“...”Konbentzioko Gerrate garaia omen zen eta
hemengo gertaera 1.794-95 urteko neguan izan
omen zen.Bada, frantses soldadu saila  erretiran
zihoala paraje honetan galdu egin omen zen.
Berez paraje malkarra eta harkaitza da.
Pasatzeko arteka estua duena eta gainera,  negu
hartako izozterik handiena izan omen zen  soldadu
hauek etorri zirenean.Bidea erakusteko borda
hauetako artzainen bat estu eta larri hartu  zutela

ere esaten da. Honek, bidean jarri zirenean,
 goitik behera amilduarazi zituen, denak bertan
akabatuz. Izotza dela,artzainarena dela, borda
horretako ondorengoak ere, gizalditan  ordaindu
behar izan omen zuten meza-saria orduko
 gertaera kitatzeko...”

Basaketako egia hartuta beherantz



34

Hau irudikatu ondoren,hango belar sorotik  behera
jarraitu behar dugu.Hamaiketakoa jateko toki
ona gerta liteke, harkaitz handi hauei begira.
Atsedenaren ondoren, Madariko ospelean  sartzen
gara eta bidezidor polit bat hartuz, haritz,  gaztaina
eta hurritz ugariren tartean murgiltzen gara.
Sarasain erreka handira ailegatzean gara,garai
bateko bizitzaren lekukoa bailitzan. Sagarrondoz
inguratutako Miltxon-borda ederki ikus daiteke
hurbil. Erreka gainean hormigoiz egindako  zubia,
bertako artzainek ez oso aspaldi egina, arin-
arin eta saltoka pasatzeko tentazio sortzen da.  
Bidea behetik gorantz aldatzen denean, kexu
ozenak bota daitezke, inongo beldurrik gabe eta
gure barrena lasaituz. Aldapa ez da oso luze,

baina malkartsua bai. Bidean, aspalditik  erortzen
hasia den Mandazaien-borda ikusten da   pare-
pare. Belatxoaren azpialdean Zortzikon-borda
zaharra utzita, bidexkan bertan,  Garagartzako-
borda zaharrarekin egiten dugu topo, 1.929an
sute baten ondorioz berritu gabe gelditu dena.  

Bidezidorra bide nagusia egiten denean, pago
handi batzuk igaro eta bidexkan dagoen itturri
ttikia aurkituko dugu; Barberon itturria. Bidea
segituz hasieran ibilitako bidea ikusten da.
Hemendik bertatik, hurbil dago amaiera.
Azkeneko ola zaharraren aztarnen segidan,
Sarasain presa eta Sarasain iturria  hurrengoan
igaroko ditugu. Gorantz hartu beharrean orain,
aurrera segi eta Sarasaingo errekara  inguratuko
gara. Katalogatua dagoen zubi erromanikoa
 zeharkatzen dugu.

Aurreraxeago Errosteko erreka gainean, lehen
segurua ez zen egurrez eta lurrez egindako  zubi
kaxkar bat igaro behar zen,baina bestelako  itxura
du oraingo honek.

Pista zabala hartu eta udazken aldean bat ere
txarra ez den ontto lekutik jarraituz, zubirik
 gabeko Sarasain erreka pasa behar da. Bide
 honetatik aurrera, txabolaren parean  hasierako
bidea hartu eta Sarasain bizkarrera iristen  gara
berriro ere. Gehienok, botak kendu ondoren,
 bide bazterrean ikus daitezkeen pago eta
 bestelako zuhaitzetara begira; "dudarik ez  dago,
toki ederrean bizi gara" esatera ausartuko  gara.
Hala ere, guzti honek urtetan hementxe  jarraituko
du eta gure inguruko historiaren zatia betetzen
jarraituko du. Guri inguru honetara etortzea eta
zaintzea besterik ez dagokigu, horrelaxe  gozatuko
dugu hemengoaz!

Paraje horietan ustekabe asko gerta daitezke

1.Sarasain, Frantsesen iartza, Urruzunako bordak,
Sarasain ibilbidea.

Ibilbidea eta ordutegia

- Sarasain bizkarra 
- Sarasain txabola (10’) 
- Sarasain iturria (20’)
- Arloxeko ateka  (40’) 
- Kanaleko txabolatxoa (1h.10’) 
- Frantsesen iartza (1h. 25’) 
- Miltxon borda (1h. 45’) 
- Mandazaien borda (1h. 55’) 
- Sarasain presa (2h. 25’) 
- Sarasain bizkarra 2h. 45’) 

2.Ibilbidearen toki-izenak

- Sarasain; bizkarra,txabola,iturria,erreka,
presa zubi erromanikoa. 

- Koskaingo erreka 
- Olaetako erreka, 
- Barreneko txabola, 
- Arloxe pagadia eta Arloxeko ateka, 
- Marilo eta Marila arkaitzak, 
- Aritz malkor, Putretako harrobia, Latata, 
Egibeltza eta Berango lepoa.

- Mendibil mendia, 
- Frantsesen  iartza, 
- Barberon iturria, 
- Errosteko erreka . 
- Ezkurmendi, 
- Basaketako egia, 
- Madariko ospela. 

3. Bordak

- Katalintxoneko borda, 
- Luisenborda,
- Miltxon-borda,
- Mandazaien-borda,
- Zortzikon-borda (Miltxon goiko borda)
- Garagartzako borda zaharra.

Informazio gehigarria: 

Bada denbora bat polemika zabaltzen hasia  dela.
Nafarroako Artzobispadoak erdi ezkutuan eta
gizarteak jakin gabe 1998. urtetik gaur egun
 bitartean, askoren ustez herrienak izan
 daitezkeen 1087 ondasun, bere izenean
 erregistratu ditu. Elizak, basa-elizak,  apez-
etxeak, hilerriak... daude horien artean.

Eskandalua lehertu da: Nafarroako herrien
 patrimonioa Elizak bere izenean erregistratzen
du. Honetarako, 1946. urtean, frankismo garai
gordinean egindako lege batean oinarritu dira,
hau da, Lege hipotekarioko 206. artikuluan.
Artikulu honen bidez, Elizaren izenean  erre -

gistratuak ez zeuden ondasunak eta beti herrien
eskuetan egon zirenak,  erregistratzeko aukera
eman zitzaion elizari.

Artzobispaduaren jarrera isilik egotea izan zen
hasieran,baina azken aldian beren argudioak
argitara eman dituzte: beraien ustez, beti  bereak
izan direla eta parrokien izenean jartzen  dituztela
gainera.

Baina, norena da Eliza? Leitzako kasuan,
Udaletxeko artxiboetan, aurkitu daitezke datu
argi eta garbiak -Elizako lanak Udalak  ordaintzen
zituela  agertzen duten agiriak- Elizako Patrona?
Leitzako Udala bera zela  argi agertzen duen
1784 urteko agiri bat ("... a la Villa de Leiza
 patrona de SU iglesia  parroquial.... a SU  iglesia
parroquial , en que quantto intteresa todo el
 vecindario y aun la misma Villa como su  cabeza,
y con respeto al Patronatto laical que le  compete
y corresponde..."). "Patronato  laical: si la fun-
dacion del patronato ha sido con bienes
 patrimoniales." Hau da, Udalaren ondasunekin
sortu baldin bada Patronatoa (Eliza). Argiago
esatea posible al da???

Adibide gisara beste agiri hauek ere aipatzea
besterik ez dago  (eta kontutan hartu behar da
askoz gehiago egon badaudela): 

NORENA OTE ELIZA?

-1530 Escritura de poder y procuracion de los
vecinos de la villa de Leiza sobre la fabrica de
la iglesia y sentencia del consejo y su  notificacion.

-1613 Expediente del convenio entre el  patronatro
parroquial (udalazen patronoa) y maese Domingo
Bularro cantero, sobre las obras de la iglesia.

-1622 Solicitudes de la vacante de la abadia de
la iglesia parroquial de Leiza. ( Udalak egiten?
Patrono bezala lan hori ere berari legokioke)

-1712 Carta de pago del Patronato parroquial
en favor de Simion de Bengoechea, maestro
 arquitecto , por la costruccion del retablo
 MUNICIPAL… de la parroquia de s.Tiburcio.

-1764 Traslado del auto de resolucion del
 AYUNTAMIENTO para  destinar 50 ducados de
SUS VENTAS, para la fabrica de la iglesia.
(Hortik patronato laical: "si la fundación del
 patronato ha sido con bienes patrimoniales".
Hara hor Udalaren "bienes patrimoniales") 1778
Carta de pago de las obras de acarreo de  piedra
para la favrica de la iglesia.

-1832 A peticion del AYUNTAMIENTO, auto del
obispado para que se nombre un tenente
 sacerdote confesor.

-1920 Expediente de compra de reloj para la
iglesia de Leiza. Horrelako agiriak ugariak dira
Udaletxeko artxiboan.

-1957 Presupuesto adicional al extraordinario
para la realizacion de obras de reforma del
 baptisterio, presbitero y coro de la iglesia
 parroquial de Leiza.

Udalak egina, ("fabrica") Udalak gobernatua
("patronato laical") eta Udalak konpondua  (baita
1957ko obrak ere). Norena da ba, eliza?

Noski, herritarrek ere, eliza hornitzen joateko,
borondatez uzten zituzten bere ondasun eta
 diruak. Borondate hauek neurtzeko pentsa
 daiteke denetik egonen zirela , pentsa garai
 horietan denak behartuta zeudela elizarekin
 harreman zuzena izatea jaiotzatik  heriotzaraino
eta hori izan zutela hain zuzen beraien  "sinesmen
askatasuna". Nahi edo ez nahi behartuta  zeudela
eta beldurrez biziko zutela askok horrelako
 egoera, eta orain dela gutxi arte ezagutu direla
horrelakoak.

Beste aldetik zinezko sinestunak ere izanen  ziren
ugari noski eta beren kezka espiritualak  nolabait
asetzeko, apezen lana eta beraien batzarretan
biltzeko tokia behar zuten, hori esan nahi du
hain zuzen ”ecclesia" hitzak grekoeraz ,  batzarra
alegia.

Udalak lurra eta diruak jarri, jendeak auzolana
eta indarra (eta  batzuk negozioa eginen zuten,
noski) eta horrela eraikia izan zen  eliza. Eta
 ondoren izan dituen berritze lanak ere udalak
ordaindu zituen, eta  hor daude agiriak.

Azken aipatu moduko datua askoren gogoan
egon daitekeena… Leitzeko zinearena da. Udalak
ordaindu, 1956. urtean, elizari utzi (zeditu),  “cine
parroquial“ izenarekin eta gero erosi egin  behar
izan zion,1988.  urtean, a zer nolako tratua
Leitzeko herriak bi aldiz ordaindu du zinea...  

Udalak, herriak, lurra jarri, egin, ordaindu, man-
tendu, gobernatu  eta konpondu baldin badu,
norena da eliza??? Ez ote luke honek beste
 komunal ondasunen trataera berdina izan
 behar???

Hernal

Festetako gastuen zerrenda  

